
Corme, mar e terra. 
O papel das nosas mulleres

Un Fanzine sobre o noso entorno e as mulleres da nosa 
terra



Corme Aldea e Corme Porto son dúas parroquias que pertencen ao Concello de Ponteceso. Temos unha superficie de, 

aproximadamente, 12 km². Entre os seus núcleos de poboación están o Porto, a Aldea,  a Costa, a Escobia, Froxán, Gon-

domil, Guxín e Roncudo. En total somos arredor de 1.077 habitantes, das cales, 509 son mulleres e, entre outras cousas, 

vivimos do mar e da terra. No noso mar podemos atopar todo tipo de mariscos, e... Ata hai cabaliños de mar! O máis 

coñecido é o percebe, ese crustáceo medra nas rochas batidas e é moi perigoso recollelo. Aínda así, case a maioría de 

nós ten algunha persoa da familia percebeira ou percebeiro.

A nosa intención é poñer en valor a nosa identidade, resaltando a das nosas mulleres.

Por que? Pois moi sinxelo... Cremos que as súas labores merecen un recoñecemento especial xa que a maioría se ocupa 

dos nosos coidados, dos coidados dos e das máis maiores e, ademais, moitas tamén traballan fóra da casa. Dende tem-

pos moi pasados, as mulleres teñen unha importante labor na agricultura, nas casas, nos coidados e pouco tempo para 

elas. Por isto e por ser tan fortes e valentes, neste fanzine, dedicámoslles un par de páxinas.

Esta revista está feita por nós, as nenas e nenos do CEIP As Forcadas de Corme. Os nosos debuxos son unha mostra da 

nosa visión da nosa terra e da xente. Esperamos que vos guste!

Pablo, Marcela, Nira, Claudia, Breogán, Celtia, Antía, Daniel, Diana, Alba S., Sabela, Indira, Ayla, Iker, Érika, Sheila, Ismael, 

Alba T., Blanca, Xabi, Mateo, Leonel, Nadia, Isaac, Luana, Asier, María, Uxía, Xián, Lara, Gema, Brais, Icía, Lidia, Mario, Paula 

Santos, Paula Suárez, Érika e Fiz.

corme



Corme Porto e Corme Aldea son dúas parroquias de Ponteceso, que se atopa na comarca de Bergantiños. Son coñeci-

das pola súa actividade mariñeira, polas súas fermosas praias, polo faro do Roncudo e polo bo tempo que fai en verán.

De aquí son persoeiros coñecidos como Francisco Mourelle da Rúa, José María Mosqueira Manso, Manuel Pailos, etc.  E 

aínda que non foi doado atopar a información, tamén estaba “Susa da Chasca”, a parteira máis famosa do pobo, tamén 

coñecida como “Mamá Susa”.

En Corme tamén vivimos todas e todos nós, así que decidimos facer un mapa colocando os nosos fogares.







mar e terra



Cada unha e cada un de nós escolleu un produto que consideramos propio ou típico da zona, xa que a parte do mar 

está a agricultura e moitas e moitos de nós temos horta na casa ou na casa de avós ou avoas.  A maioría non faltan nas 

nosas casas, especialmente se hai algo que celebrar ou algunha xuntanza familiar.

En Corme, como case en toda Galicia, é moi típico facer longas sobremesas, falar e rir despois de xantar ata que sexa a 

hora da merenda despois a cea, especialmente nas festas. De festas sabemos bastante porque ademáis da Festa do Per-

cebe temos a festa da Virxe do Carme, a patroa das xentes do mar, as festas de San Roque, onde se celebra o entroido 

de verán e, en setembro, a festa a Virxe dos Remedios, que é cando celebramos o fin de ano, xa que ben sabemos que 

normalmente é o 31 de decembro pero... aquí somos así!







o papel das 
nosas mulleres



Na península de Corme viven 509 mulleres. Segundo os últimos datos de 2018, 20 menos que no 2017. Queremos den-

de aquí, homenaxealas polo bravas que son. Así que decidimos que cada unha e cada un de nós escollería unha muller da 

nosa vida, das moitas mulleres que admiramos e recoñecerlles a súa labor, tanto dentro como fora da familia.

Gracias a todas vós!










